
Komputer ramal jangkitan, kematian
Covid-19, usaha samtis NTU

MODEL ramalan komputer yang
dihasilkan saintis dari Universiti Tek-
nologi Nanyang (NTU) boleh men-
gemukakan strategi bagi mengurang-
kan jangkitan dan kematian akibat
Covid-19 sebanyak 59 hingga 89
peratus di negara-negara yang terli-
bat dalam kajian itu.

Ia hanya memerlukan beberapa
minit untuk mengemukakan rama-
lan sebaik data dimasukkan.

Model tersebut telah dicuba
menggunakan data pandemik dari
empat negara besar Asia sepanjang
2020.

Ia memerlukan sekurang-kurang-
nya data tiga hari sebelum ramalan
dapat diusul. Jika lebih banyak data
yang tersedia, ia mampu meramal
dengan lebih tepat.

Data itu diperolehi dari empat
sumber terbuka iaitu Universiti
John Hopkins, data sekitaran dari
projek indeks mutu udara dunia, Je-
jak Respons Covid-19 Pemerintah
Oxford dan data pergerakan dari
Laporan Mobiliti Masyarakat Goo-
gle.

Jika data yang lebih khusus pada
sesebuah negara dimasukkan ke
dalam model itu, ramalan yang le-
bih tepat akan diberikan.

Aplikasi tersebut, dipanggil NS-
GA-II, boleh digunakan pada kom-
puter peribadi dan memberi amaran
kepada pemerintah akan kemungki-
nan meningkatnya kes jangkitan
dan kematian akibat Covid-19, seka-
li gus memberikan pemerintah ru-
ang untuk melaksanakan langkah se-
wajarnya.

Daripada data tersebut, model

Overall framework

itu boleh membantu mengurangkan
jumlah jangkitan dan kematian hing-
ga 76 peratus di Jepun, 65 peratus
di Korea Selatan, 59 peratus di Paki-
stan, dan 89 peratus di Nepal, menu-
rut saintis NTU itu.

Secara purata, kes-kes di empat
negara itu boleh dikurangkan seban-
yak 72 peratus secara purata.

Model itu belum digunakan un-
tuk meramalkan jumlah kes Covid-
19 di Singapura kerana ia mungkin
tidak tepat memandangkan ia bertu-
juan digunakan bagi negara lebih be-
sar dengan penduduk yang lebih ra-
mai serta jangkitan dan kematian
akibat Covid-19 yang lebih banyak.

Namun, pasukan itu kini beker-
jasama dengan agensi setempat se-
perti Pusat Nasional bagi Penyakit
Berjangkit (NCID) untuk mengguna-

kan lebih banyak data yang belum
dibuka kepada masyarakat awam
demi mempertingkat keupayaan
alat tersebut.

Model itu mengusulkan saranan
yang tepat pada masa dan juga khu-
sus kepada sesebuah negara bagi
penggunaan optimal dan tempoh ba-
gi campur tangan Covid-19, seperti
perintah kuarantin di rumah, lang-
kah jarak selamat dan langkah per-
lindungan peribadi yang boleh mem-
bantu mengurangkan kesan negatif
pandemik.

Pemerintah negara-negara juga
boleh mencuba hasil strategi itu se-
belum ia dilaksanakan.

Model tersebut mampu meramal-
kan kenaikan kes jangkitan dan ke-
matian dengan ketepatan 95 pera-
tus, apabila dibandingkan dengan
jumlah kes sebenar.




